
અયોધ્યાપુરનેતારં  મિથિલાપુરનાયિકામ્  ।
રાઘવાણામલંકારં  વૈદેહાનામલંક્રિયામ્  ॥  1 ॥

રઘૂણાં  કુલદીપં  ચ  નિમીનાં  કુલદીપિકામ્  ।
સૂર્યવંશસમુદ્ભૂતં  સોમવંશસમુદ્ભવામ્  ॥  2 ॥

પુત્રં  દશરથસ્યાદ્યં  પુત્રીં  જનકભૂપતેઃ  ।
વશિષ્ઠાનુમતાચારં  શતાનંદમતાનુગામ્  ॥  3 ॥

કૌસલ્યાગર્ભસંભૂતં  વેદિગર્ભોદિતાં  સ્વયમ્  ।
પુંડરીકવિશાલાક્ષં  સ્ફુરદિંદીવરેક્ષણામ્  ॥  4 ॥

ચંદ્રકાંતાનનાંભોજં  ચંદ્રબિંબોપમાનનામ્  ।
મત્તમાતંગગમનં  મત્તહંસવધૂગતામ્  ॥  5 ॥

ચંદનાર્દ્રભુજામધ્યં  કુંકુમાર્દ્રકુચસ્થલીમ્  ।
ચાપાલંકૃતહસ્તાબ્જં  પદ્માલંકૃતપાણિકામ્  ॥  6 ॥

શરણાગતગોપ્તારં  પ્રણિપાદપ્રસાદિકામ્  ।
કાલમેઘનિભં  રામં  કાર્તસ્વરસમપ્રભામ્  ॥  7 ॥

દિવ્યસિંહાસનાસીનં  દિવ્યસ્રગ્વસ્ત્રભૂષણામ્  ।
અનુક્ષણં  કટાક્ષાભ્યાં  અન્યોન્યેક્ષણકાંક્ષિણૌ
॥  8 ॥

અન્યોન્યસદૃશાકારૌ  ત્રૈલોક્યગૃહદંપતી।
ઇમૌ  યુવાં  પ્રણમ્યાહં  ભજામ્યદ્ય  કૃતાર્થતામ્  ॥  9 ॥

અનેન  સ્તૌતિ  યઃ  સ્તુત્યં  રામં  સીતાં  ચ  ભક્તિતઃ  ।
તસ્ય  તૌ  તનુતાં  પુણ્યાઃ  સંપદઃ  સકલાર્થદાઃ  ॥  10 ॥

એવં  શ્રીરામચંદ્રસ્ય  જાનક્યાશ્ચ  વિશેષતઃ  ।
કૃતં  હનૂમતા  પુણ્યં  સ્તોત્રં  સદ્યો  વિમુક્તિદમ્  ।
યઃ  પઠેત્પ્રાતરુત્થાય  સર્વાન્  કામાનવાપ્નુયાત્
॥  11 ॥

ઇતિ  હનૂમત્કૃત -સીતારામ  સ્તોત્રં  સંપૂર્ણમ્  ॥

